
Nerisassiassanik isumassarsiorfimmut nalunaarfissaq kingulleq 

 

Soqutiginnittunik oqaloqatiginnissimanernit 30-t missaaniittut tamaasa apeqqutinillu 

immersuiffissianut nassiunneqarsimasunut akissutit misissuataarsimavagut. Peqataasimasunut 

tamanut qujanarujussuaq. 

 

Unamminartorpassuarnik assigiinngitsunik takussutissiisimapput, unamminartut kalaallit 

nerisassaataanik atuinerulernissamut tunngassuteqartut. Aamma nutaanik pilersitsiviusinnaasunik 

anguniagaqartumillu suliniutinut aaqqissuussinissanullu pissanganartorpassuarnut 

ilapittuutaalluarsimapput. 

 

Ilutigalugu amerlasuuniit oqaatigineqarpoq aaqqissuussinissamut ullunik 6-9-nik illuartitsinissamut 

ajornartorsiuteqarlutik. Taamaattumik isumassarsiorfik ullunut pingasuinnarnut 

sivisussusulerneqarsimavoq ataasinngornermiit 26. augustimit nal. 16:00 pingasunngornermut 28. 

augustusimut 2011 nal. 15:30-mut. 

 

Tapersiisunit, peqataasunit aaqqissuisuusuniillu angusaqarluarusussuseq annertoqaaq, 

suliniuterpassuit pisariaqartippaat piffissamut ungasinnerusumut nutaanillu 

pilersitsiviusinnaasunik aaqqiissuteqarnissaq. Piviusunik, tamanut siunissamullu ungasissumut 

atuuttumik suliniutinik angusaqarnissamut aqqut pitsaanerpaaq tassaavoq qajannaatsumik ukiullu 

tamaasa pisartussamik tunngaveqalernissaq, tamatumani attatiinnarneqassapput kalaallit 

nerisassiassaataasa sammineqartuarnissaat. Soqutiginnilersitsineq, nuannaalersitsineq 

nakimaannilersitsinerlu; sammisassaqarfimmik pilersitsiartuaarneq, tassani kalaallit nerisassaat 

nersorniarneqassapput, aamma siumut sammisumik iliuuseqarfiusinnaasut. 

 

Taamaattumik isumassarsiorfimmut sammisassaq pimoorunneqassaaq septembarimi 2011 

pilersinniarlugu 

 

NUNA TAMAKKERLUGU KALAALLIT FOOD FESTIVALIAT AUGUST 2012. 

 

Siunertarineqarpoq isumassarsiat isumassarsiassarpassuillu tunngavilerneqarnissaat, taakkumi 

pisariaqartinneqassapput ukiumoortumik nuna tamakkerlugu Food Festival-eqalernissap 

piviusunngortinneqarnissaa. 

 

Anguniarneqarpoq ukiumoortumik kalaallit Food Festivaliat takuniarneqartassasoq nunanit 

avannarlerneersunit igasunit inunnillu allanit 100-nit kiisalu Nunatsinneersunit 1000-nit 

peqataasunit. 

 



Siunertamut tassunga isumassarsiorfimmullu – soqutigisaqaqatigiit assigiinngitsut peqatigalugit – 

isumassarsiorfiugallartussamik allattuiffimmik snagallassaagut, taannalu ilanngunneqarpoq. 

 

Siunertaraarput isumassarsiorfik Isumassarsiorfiup isumassarsianik ineriartortitsinissamut 

aallaavigissagaa siulleq, tassani isumassarsiat takorluukkat takorluukkalu allat aamma Food 

Festivalip annertuup imarisassaanik siunnersuutit ilusinikkiartuaassapput. 

 

Aammattaaq ilanngunneqarsimapput oqaloqatiginnittarnernernit aasallu ingerlanerani 

apersuinermik misissuisimanermit issuakkanik katersivik. 

 

Narsami septembarimi 2011 Isumassarsiorfimmi sammineqartussaavoq kalaallit nerisassaataannik 

pilersitsinissamut ilusiliinissamullu pilersaarutit pingaarnersassaat. Isumassarsiorfimmi peqataasut 

aalajangissavaat toqqammaviusussap qajannaatsuunissaa atasinnaassuseqarnissaalu. Sunaluunniit 

aalajangigaananilu aalajangersagaanngilaq, taamaallaalli Food Festival ingerlanneqartussaavoq 

sisamanngornermit unnukkumiit 18. august sapaammut unnukkut 21. august 2012. Sinnera 

Isumassarsiorfimmi peqataasusi aalajangersussavarsi. 

 

Anguniarneqarpoq, kommunit tamarmik, Namminersorlutik Oqartussat, akunnittarfiit, 

neriniartarfiit soqutiginnittullu allat suliniutinik sinnattunillu saqqummiussinissaat, inuiaqatigiinni 

tamani kalaallit nerisassiassaataannik atuinerulernissamik anguniakkat aallaavigalugit 

piviusunngortikkusutaminnik. 

 

Sinaakkutaasumik pilersaarut il.il. 

Ilanngullugu nassiunneqarpoq sinaakkutaasumik pilersaarut, Food Festival august 20112-mi 

isumassarsiassanut allattuiffiugallartoq, oqaloqatiginnittarnernit apersuisimanermillu akissutinit 

issuakkat kiisalu nalunaarfissiaq suli nalunaarsimanngitsunut atugassiaq. 

 

Nalunaarneq 

Matuma allanneqarnerani peqataasussat 35-t nalunaareersimapput. 

 

Kaammattuutigiinnarsinnaavarput, tamassi ataasiakkaarlusi nalilersussagissi 

eqqumiitsuliortoqarnersoq, takornariartitsisartoqarnersoq, neriniartarfiuteqartoqarnersoq 

aallanilluunniit peqataarusuttoqarnersoq Nunatta siullerpaamik Food Festivaleqarnissaanik 

aaqqissuuseqataarusuttunik, kiisalu aamma suli peqataanissamut nalunaarsimanngitsunik. 

 

Inussiarnersumik inuulluaqqusilluta 

